
Diell 1 : Ar fozelloù 

 
a) Fozell war linenn gentañ an talbenn : Bleveien dirak o aior (even 1917) 

 
b) 1917 : er fozelloù a-raok an argadenn. 

http://www.topito.com/top-34-des-photos-colorisees-de-la-premiere-guerre-mondiale-ww1
http://www.theatlantic.com/static/infocus/wwi/westernfront1/

Diell 2 : Ifern Verdun 

 

Dirazon, en uhelder a-geñver gant un den, e 

teu er-maez penn - mann nemet penn - kemener 

hon c’hompagnunezh, gwellañ soudard va bagad. 

Emañ e gorf dindan zouar hag e c’houzoug 

gwasket etre div hanochenn evel en un durkez. 

Un arvest euzhus eo, ar penn-se dic’houzoug, o 

tont er-maez eus ur bern mein, houarnaj ha 

koadaj. Lakaat a ran e c’holeiñ meur a wech gant 

lien un deltenn, met ar baotred o vont hag o tont 

dre ar c’haridenn1 a stok outi en ur dremen, 

kouezhañ a ra al lien-teltenn ha difoupañ a ra ar 

penn adarre, bepred glasoc’h, bepred 

distronkoc’h […].  

Un nebeud kammedoù war-hed diouzhimp, e 

foñs ar fozell, ez eus ur c’horf ahedet, hini un 

isofiser ; emañ hanter zouaret ; ne wel unan ken 

nemet e benn, ur skoaz hag ur vrec’h, stumm ur 

c’hrog gant he dorn. Abaoe dec’h emañ amañ, 

reutoc’h ha sonnoc’h eo ar vrec’h abaoe, hag an 

holl re a zeu hag a ya dre ar c’haridenn a deuk 

hag a strebot outi. Dav e vefe troc’hañ ar vrec’h-

se, pe dizouarañ ar c’horf, den ebet n’en deus 

kalon a-walc’h d’e ober ? 

1 Garidenn : un tremen strizh-tre kleuziet en douar evit kas eus ur 

fozell d’eben. 

Testeni Joseph Colson, letanant (22 c’hwevrer 1916, nes Louvemont, Meuse). 

Tennet eus Années cruelles : 1914-1918, embannadur Atelier du gué, 1983. 

Diell 3 : dilec’hiadur linenn an talbenn etre gwengolo 1914 ha du 1918 

Goulennaoueg 

 

Diell 1a 

1) Petra a ziskouez ar poltred-mañ ? 

 Pegoulz eo bet tennet ? 

2) Pelec’h emañ ar soudarded-se ? 

 Petra zo eus ur fozell ? 

3) Eus peseurt bro int ? 

4) Deskrivit berr ha berr o lifre. 

5) Peseurt munudoù a weler c’hoazh ? 

6) Da betra e c’halle an aior ’zo a-dreñv  

d’ar soudarded ? 

 

 

 

 

 

 

Diell 2 

1) Piv en doa skrivet an destenn-mañ ? 

    Pegoulz ? 

2) Peseurt lec’h zo deskrivet gantañ ? 

 

3) Hag evit gwir eo en doa gwelet pezh a 

zeskrive amañ ? 

 

4) Petra a zeskomp amañ diwar-benn ar 

Brezel Bed kentañ ? 

 

5) Peseurt ger a rafes gantañ evit displegañ 

pezh a santez ? 

 

 

 

 

 

 

 

Diell 1b 

 

1) Penaos ez eo aveet ar soudarded-mañ ? 

2) Petra zo ganto war o dremm ? 

   Perak da ’z soñj ? 

3) Pelec’h emaint ha petra emaint o vont 

d’ober ? 

4) Petra a welez en-dro dezho ? 

Da betra e talveze hevelep aveadurioù ? 

5) Petra zo heñvel en daou ziell 1a ha 1b ? 

Petra zo disheñvel enno ?  

 

 

 

Diell 3 

1) Petra a ziskouez al linenn gant 

poentoùigoù druz war ar gartenn ? 

 Petra a ziskouez al linenn druz gant 

regennoù ha poentoù ? 

2) Livañ an takad etre an div linenn-se. 

Daoust ha fiñvet en deus kalz an talbenn 

etre 1914 ha 1918 ? Petra a c’hellez 

dezastum diwar-se ? 

3) Ha gwelout a rez an harzoù etre Bro-

C’hall hag Alamagn gant poentoùigoù bihan 

war an tu dehoù ? E du 1918 n’o doa ket 

tizhet luoz Bro-C’hall al linenn-se : pegoulz 

ez eo bet roet an douaroù-se da Vro-C’hall 

neuze ? 

 

 

 


